
(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ವಿಷ್ಣುಃ (ಉವಾಚ)

ವಿಶ್ವಂ ಚ ಭುವನಂ ಚಿತ್ತೇ ತ-
ಜ್ಜಾತಂ ಭೂಯೋ ಜಾಯಮಾನಂ ಚ ಭೂಯಃ .
ಏತತ್ಸರ್ವಂ ರುದ್ರ ಏವೇತಿ ಮತ್ವಾ
ಭೂಯೋ ಭೂಯಃ ಪೂಜ್ಯಮಾನೋ (ಪೂಜನೀಯೋ)ಮಹೇಶಃ .. 386..
ಸರ್ವಂ ರುದ್ರಂ ಮತ್ವಾ ಸರ್ವಭಾವೇನ ಸರ್ವಂ
ಸರ್ವಾಶಾಸ್ಯಂ ನಿರ್ಗುಣಂ ನಿಷ್ಕಲಂ ಚ .

ಸಸೇವಂತೇ ಸಾಧವಃ ಸರ್ವಥಾ ನೋ
ಭೂಯೋ ಭೂಯಃ ಪೂಜನೀಯೋಮಹೇಶಃ .. 387..
ರುದ್ರಃ ಸರ್ವಂ ರುದ್ರ ಏಕತ್ವಮಾಹುಃ
ಏಕೋ ರುದ್ರೋ ನ ದ್ವಿತೀಯಾಯ ತಸ್ಥೇ .

ನೇಶಾದನ್ಯತ್ಕಿಂಚಿದಸ್ತೀತಿ ನಿತ್ಯಂ
ಭೂಯೋ ಭೂಯಃ ಪೂಜನೀಯೋಮಹೇಶಃ .. 388..
ಯಂ ವೇದಾಂತಾ ನೈವ ಜಾನಂತಿ ಸಿದ್ಧಾ
ಯಂಯೋಗೀಂದ್ರಾ ನೈವ ಜಾನಂತಿ ವಿಪ್ರಾಃ .
ತಂ ಚಿದ್ರೂಪಂ ಜ್ಞಾತುಮಿಚ್ಛತ್ಯತೋ ವಾ
ಯೋಯಂ ಜ್ಞಾತ್ವೈವಾಮೃತತ್ವಂ ಪ್ರಯಾತಿ .. 389..

ಯೋ ನಿರ್ಲಿಪ್ತೋ ನಿರ್ಗುಣೋಽಪಿ ತ್ರಿಣೇತ್ರೋ
ಯೋ ನಿರ್ಬಾಹುಃ ಸ್ವರ್ಣಬಾಹುಃ ಸ್ವತಂತ್ರಃ .
ಯೋ ನೀರೂಪಃ ಸ್ವರ್ಣರೂಪಃ ಸ ಏವ
ಭೂಯೋ ಭೂಯಃ ಪೂಜನೀಯೋಮಹೇಶಃ .. 390..
ನಿರ್ಗುಣೋಽಪಿ ಸ್ವರ್ಣವರ್ಣೋ ಯ ಆಸೀ-
ದ್ಯೋವಾಽರೂಪೋಽಪ್ಯಂಬಿಕಾನಾಥ ಆಸೀತ್ .

ದೇವಾಧೀಶಃ ಸೋಽಯಮಜ್ಞೇಯತತ್ವೋ
ಭೂಯೋ ಭೂಯಃ ಪೂಜನೀಯೋಮಹೇಶಃ .. 391..

ಯಸ್ಯೇಚ್ಛಾತೋಽಸ್ಮಾಕಮುತ್ಪತ್ತಿರಾಸೋ-
ದ್ಯಸ್ಯೇಚ್ಛಾತೋ ಜಾಯತೇ ರಕ್ಷಣಂ ಚ .

ಯಸ್ಯೇಚ್ಛಾತೋ ಭಾವಿನಾಶಃ ಸ ನಿತ್ಯೋ
ಭೂಯೋ ಭೂಯಃ ಪೂಜನೀಯೋಮಹೇಶಃ .. 392..
ಯಸ್ಮಾದ್ಭೀತೋ ವಾತಿ ವಾಯುಃ ಸದಾಯಂ
ಯಸ್ಮಾದ್ಭೀತೋ(ತ್ಯೋ)ದೇತಿ ಸೂರ್ಯೋಽಪಿ ನಿತ್ಯಂ .

ಯಸ್ಮಾದ್ಭೀತೋ (ವಹ್ನಿಮುಖ್ಯಾ)ವೀತಿಹೋತ್ರೇಂದ್ರಮುಖ್ಯಾ
ಭೂಯೋ ಭೂಯಃ ಪೂಜನೀಯೋಮಹೇಶಃ .. 393..
ಯಸ್ಯಾರ್ಚಾತೋ ಲಭ್ಯತೇ ಸರ್ವಪೃಥ್ವೀ
ಯಸ್ಯಾರ್ಚಾತೋ ಲಭ್ಯತೇಮೋಕ್ಷಲಕ್ಷ್ಮೀಃ .
ಯಸ್ಯಾರ್ಚಾತೋಽನೇಕಧರ್ಮಾದ್ಯಸಿದ್ಧಿಃ
ಸೋಽಯಂ ಶಂಭುಃ ಪೂಜನೀಯೋಽನಿಶಂ ಚ .. 394..

.. ಇತಿ ಶಿವರಹಸ್ಯಾಂತರ್ಗತೇ ವಿಷ್ಣುಪ್ರೋಕ್ತಂ ಶಿವಾರ್ಚನೋಪದೇಶಂ 5

ಸಂಪೂರ್ಣಂ ..

- ..ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 26ಕುಂಭಘೋಣಮಹಿಮಾನುವರ್ಣನಂ
. 386-397..

- .. shrIshivarahasyam . ugrAkhyaH saptamAMshaH . adhyAyaH 26 kumbhaghoNamahimAnuvarNanam

. 386-397..

Notes:

Viṣṇuವಿಷ್ಣು delivers Upadeśaಉಪದೇಶ (to Deva-sದೇವಾಃ) about the OmniPresence

of Rudra ರುದ್ರ in this Universe and worshiping Maheśa-Śambhu-Śivaಮಹೇಶ-ಶಂಭು-
ಶಿವ.

